
ᑲᓇᑕ ᓄᓇᓕᒡᔪᐊᖑᖕᒪᑦ ᐅᐊᖕᓇᕐᒥᐅᑕᐅᓪᓗᓂ. ᐅᐊᖕᓇᕆᔭᐅᔪᖅ ᐃᓚᒋᔭᐅᔪᒻᒪᕆᐊᓘᖕᒪᑦ 
ᓄᓇᑖᕆᓯᒪᔭᑦᑎᓐᓄᑦ, ᐃᓚᒋᓪᓗᒍᓗ ᑭᓇᐅᓂᑦᑎᓐᓄᑦ ᓇᓗᓇᐃᒃᑯᑕᕆᓪᓗᒍ, 
ᐱᑕᖃᕆᐊᖃᒻᒪᕆᒃᓱᓂᓗ ᓯᕗᓂᒃᓴᒧᑦ. ᔪᓚᐃ 2009−ᖑᑎᓪᓗᒍ, ᑲᓇᑕᐅᑉ ᐅᑭᐅᖅᑕᖅᑐᒥ 
ᖃᓄᐃᓕᐅᕈᑕᐅᓂᐊᖅᑐᑦ: ᐅᑭᐅᖅᑕᖅᑐᕆᔭᕗᑦ, ᓄᓇᖁᑎᒋᔭᕗᑦ, ᓯᕗᓂᒃᓴᕗᑦ, ᐅᖃᓕᒫᒐᐃᑦ 
ᓴᕿᑎᑕᐅᓚᐅᖅᓯᒪᔪᑦ. ᑎᑎᕋᖅᓯᒪᔪᓂ ᓇᓗᓇᐃᖅᑕᐅᓯᒪᑦᑎᐊᖅᐳᑦ ᒐᕙᒪᒃᑯᑦ ᑕᒪᐃᓐᓃᖅᑐᒥᒃ 
ᑕᐅᑐᒐᕆᔭᖏᓐᓂᒃ ᐅᑭᐅᖅᑕᖅᑐᒥᐅᓄᑦ, ᐊᒻᒪᓗ ᒐᕙᒪᒃᑯᑦ ᐱᒻᒪᕆᐅᔪᓂᒃ ᐱᓕᕆᐊᕆᓯᒪᔭᖏᓐᓂᒃ 
ᐊᕕᒃᑐᖅᓯᒪᓂᖏᓐᓂ, ᐃᓚᖃᕆᓪᓗᑎᒃ ᐊᖏᔫᑎᓂᒃ ᑮᓇᐅᔭᐃᕈᑕᐅᓯᒪᔪᓂᒃ ᑲᓇᑕᒥ ᐃᓚᒋᔭᐅᓪᓗᑎᒃ 
ᑮᓇᐅᔭᓕᐅᕈᑎᒃᓴᓄᑦ ᖃᓄᐃᓕᐅᕆᐊᕐᓂᐊᕐᓂᕐᒧᑦ ᐸᕐᓇᐅᑏᑦ. ᐅᑭᐅᖅᑕᖅᑐᒥ ᖃᓄᐃᓕᐅᕈᑎᒃᓴᐃᑦ 
ᓴᖏᓂᖅᓴᐊᒋᐊᓪᓚᕐᓂᐊᕐᒥᔪᑦ ᐊᑐᖅᑕᐅᔭᕆᐊᖃᒻᒪᕆᖕᓂᐊᖅᑐᓂᒃ ᐅᑭᐅᖅᑕᖅᑑᑉ ᓯᓚᑎᖓᓂᖔᖅᑐᓂᒃ 
ᐱᔾᔪᑎᖃᖅᑐᓂᒃ ᐊᑐᐊᒐᕐᓂᒃ, ᓇᓗᓇᐃᒃᑯᑕᐅᓂᐊᖅᑐᓂᒃ ᒐᕙᒪᒃᑯᑦ ᓯᓚᕐᔪᐊᕐᒥᐅᓂᒃ ᐱᔾᔪᑎᖃᖅᑐᓂᒃ 
ᐱᓕᕆᓂᖏᓐᓂᒃ ᐊᕕᒃᑐᖅᓯᒪᓂᖏᓐᓂ.

ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᖃᑦᑎᐊᖅᓯᒪᕗᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᓗ 
ᓄᓇᖃᖄᖅᑐᓪᓗ ᓯᕗᓕᐅᖅᑎᖏᓐᓂᒃ, ᐅᑭᐅᖅᑕᖅᑐᒥᐅᓂᒃ, ᐊᒻᒪᓗ ᐃᓚᒥᓂᒃ ᓄᓇᕐᔪᐊᕐᓕᒫᒥ 
ᐅᑭᐅᖅᑕᖅᑐᒥᐅᖑᖃᑕᐅᔪᓂᒃ, ᐅᔾᔨᖅᑐᕐᓂᕐᒧᑦ ᐅᑭᐅᖅᑕᖅᑐᖅ ᑕᐃᒪᐃᓐᓂᐊᕐᓂᕋᖅᑕᐅᓯᒪᓕᕋᒥ, 
ᓴᖏᔫᖁᓪᓗᒍ ᐊᕕᒃᑐᖅᓯᒪᓂᖓ ᐊᒻᒪᓗ ᓄᓇᖁᑎᒋᔭᐅᓂᖓᓂᒃ ᑲᓇᑕᒧᑦ.  

ᑲᓇᑕᐅᑉ ᐅᑭᐅᖅᑕᖅᑐᒥ ᓄᓇᖃᖄᖅᑐᖁᑎᖏᑦ ᐃᓄᐃᑦ ᓴᖏᓕᕚᓪᓕᕈᑕᐅᓯᒪᔪᑦ ᓄᓇᖁᑎᖃᕐᓂᑎᓐᓂᒃ.  
ᐋᒐᓯ 2010−ᖑᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᖅᑐᑦ ᒪᒥᐊᔾᔪᑎᒥᓂᒃ ᐃᓄᖕᓄᑦ 
ᐃᓚᒌᖕᓄᑦ, ᓄᒃᑎᖅᑕᕕᓂᐅᓚᐅᖅᓯᒪᔪᓄᑦ ᖁᑦᑎᒃᑐᕐᒥᐅᓄᑦ 1950−ᖏᓐᓂ. ᒐᕙᒪᒃᑯᑦ ᐊᑭᓖᓚᐅᖅᐳᑦ 
ᐃᓕᑕᕆᔭᐅᔾᔪᑎᒃᑯᑦ ᓴᖏᔫᓯᒪᓂᖏᓐᓄᑦ, ᐊᔪᖏᓐᓇᕋᓱᐊᖅᓯᒪᓂᖏᓄᓪᓗ ᓵᖓᓂᖏᓐᓂᒃ 
ᐋᓐᓂᐊᕐᓇᕐᔪᐊᖅᑐᓂᒃ, ᐊᒻᒪᓗ ᐊᒃᓱᕈᕐᓇᕐᔪᐊᖅᑐᓂᒃ, ᐃᓕᑕᕆᔭᐅᓪᓗᑎᒃ ᐃᑲᔪᖅᓯᒪᓂᖏᓐᓂᒃ ᓴᖏᔫᒥᒃ 
ᑲᓇᑕᒥᐅᑕᖃᖅᑎᑦᑎᓂᕐᒥᓂᒃ ᐅᑭᐅᖅᑕᖅᑐᒥ ᖁᑦᑎᒃᑐᒥ.   

ᓯᕗᓪᓕᖅᐸᐅᔾᔭᐅᔪᑦ
ᑮᓇᐅᔭᓕᐅᖃᑕᐅᕝᕕᒃᓴᐃᑦ ᐊᒻᒪᓗ ᐃᓅᓯᕐᒧᑦ ᐱᕚᓪᓕᕈᑎᒃᓴᐃᑦ
ᐱᔫᒥᓴᐃᓂᖅ ᐃᓅᓯᕐᒥᒃ ᐊᒻᒪᓗ ᑮᓇᐅᔭᓕᐅᖃᑕᐅᔪᓐᓇᕐᓂᕐᒧᑦ ᐱᕙᓪᓕᐊᓂᖅ ᐊᒻᒪᓗ 
ᒪᓕᒐᖃᖃᑦᑕᕐᓂᖏᑦ ᐱᐅᓯᒋᐊᖅᑕᐅᓂᖏᑦ ᐅᑭᐅᖅᑕᖅᑐᒥ ᖃᑭᒋᐊᕈᓐᓇᕐᓂᐊᕐᒪᑕ

ᑲᓇᑕᐅᑉ ᒐᕙᒪᒃᑯᑦ ᐱᓂᐊᕐᓂᖃᕐᒪᑕ ᐅᔾᔨᖅᑐᕐᓂᕐᒥᒃ ᓴᖏᔫᖁᓪᓗᒋᑦ ᐊᔪᖅᓴᖏᑦᑐᓗᓂᓗ 
ᐅᑭᐅᖅᑕᖅᑐᖓ ᐋᕿᐅᒪᓂᖓ ᐃᑲᔪᕐᓂᖃᕐᓂᐊᕐᒪᑕ ᓯᕗᓂᒃᓴᑦᑎᓐᓂᒃ ᓄᓇᕐᔪᐊᑎᓐᓂᒃ. 
ᑳᓐᓂᐊᒃᑰᓂᕋᑕᖅᐅᔪᑦ, ᓄᑖᑦ ᑮᓇᐅᔭᓕᐅᕐᕕᒃᓴᓂᒃ ᐱᕙᓪᓕᐊᔪᓕᕆᕕᖏᑦ ᐃᖃᓇᐃᔭᕐᕕᐅᔪᑦ 
ᐅᑭᐅᖅᑕᖅᑐᒧᑦ, ᐱᓐᖑᑎᖅᑕᐅᓚᐅᖅᓯᒪᔪᑦ ᐋᒐᓯ 2009−ᖑᑎᓪᓗᒍ, ᐃᑲᔪᕐᓂᕐᒧᑦ ᓴᖏᓂᖅᓴᒥᒃ, 
ᐊᔾᔨᒌᖏᑦᑐᖅᑕᖃᐅᕐᓂᖏᓐᓂᒃ ᑮᓇᐅᔭᓕᐅᕐᕕᒃᓴᐅᓂᐊᖅᑐᓂᒃ ᐅᑭᐅᖅᑕᖅᑐᒥ ᐃᓚᒌᒃᑐᓂ ᐊᒻᒪᓗ 
ᓇᖕᒥᓂᖃᖅᑐᓂ, ᓴᖏᓂᖅᑖᕈᑕᐅᒃᑲᓐᓂᕐᓗᑎᒃ ᐅᑭᐅᖅᑕᖅᑐᒥ ᐃᖃᓇᐃᔭᖅᑐᓄᑦ, ᐊᒻᒪᓗ ᓇᖕᒥᓂᖃᖅᑐᓄᑦ, 
ᐃᑲᔪᖅᑕᐅᕙᓪᓕᕈᑕᐅᓗᑎᒃ ᐊᒥᓱᓂᒃ ᐱᑕᓕᖕᓂᒃ ᓄᓇᒥᐅᑕᐅᔪᓂᒃ ᐊᒻᒪᓗ ᐱᓕᕐᕆᓕᕐᕕᒃᓴᓂᒃ 
ᐅᑭᐅᖅᑕᖅᑐᒥ. ᒐᕙᒪᒃᑯᑦᑕᐅᖅ ᐱᓂᐊᕐᓂᖃᕆᕗᑦ ᐃᑲᔪᖅᓱᐃᔪᒪᓂᖅ ᑮᓇᐅᔭᓕᐅᕐᕕᒃᓴᓂᒃ ᐱᕈᖅᓰᓂᕐᒥᒃ 
ᐊᒻᒪᓗ ᐱᕕᒃᓴᖃᖅᑎᑦᑕᐅᓕᕈᓐᓇᕐᓂᖏᓐᓂᒃ ᐅᑭᐅᖅᑕᖅᑐᒥᐅᒃ ᓈᒻᒪᓈᖅᓯᒪᓂᖅᓴᐅᒋᐊᓕᕐᓗᑎᒃ 
ᒪᓕᒐᒐᓴᐅᕙᒃᑐᑦ ᐊᒻᒪᓗ ᐲᔭᖅᑕᐅᓗᑎᒃ ᐊᒡᕕᐊᖅᑯᑕᐅᕙᒃᑐᑦ ᓯᕗᒻᒧᐊᒍᓐᓇᕐᓂᕐᒧᑦ 
ᑮᓇᐅᔭᓕᐅᕐᕕᒃᓴᐅᓕᕈᓐᓇᖅᑐᓄᑦ, ᒪᑐᐃᖅᑎᖅᑕᐅᓗᑎᒃ ᓄᓇᒥᐅᑕᐃᑦ ᑲᓇᑕᐅᑉ ᐅᑭᐅᖅᑕᖅᑐᖓᓃᑦᑐᑦ, 
ᐅᓗᕆᐊᓇᖅᑐᒦᓕᖅᑎᑦᑎᑕᐃᓕᒪᓗᑎᒡᓗ ᑕᒡᕘᓇᑦᓴᐃᓐᓇᖅ ᑲᓇᑕᐅᑉ ᐱᓂᐊᕐᓂᖃᕐᓂᖏᓐᓂᒃ ᐊᕙᑎᒥᓂᒃ 
ᓴᐳᓐᓂᐊᖅᑎᐅᓂᐊᕐᓂᕐᒥᒃ.

ᓴᖏᔪᒥᒃ ᐅᑭᐅᖅᑕᖅᑐᒥ ᑮᓇᐅᔭᓕᐊᕐᕕᒃᓴᖃᕐᓂᐊᕈᓂ, ᐅᓗᕆᐊᓇᖏᑦᑐᔭᕆᐊᖃᖅᐳᑦ, 
ᖃᓄᐃᓂᖃᖏᓪᓗᑎᒃ, ᐊᒻᒪᓗ ᐊᔪᖅᓴᖏᓐᓂᖃᕐᓗᑎᒃ ᓄᓇᓖᑦ. ᑕᐃᒪᐃᓐᓂᖏᓐᓄᑦ, ᒐᕙᒪᒃᑯᑦ 
ᓴᕿᑎᑦᑎᓚᐅᖅᓯᒪᔪᑦ ᐅᑭᐅᖅᑕᖅᑐᒥ ᑲᓇᑕᒥ ᓂᕿᑦᑎᐊᕙᓕᕆᓂᕐᒥᒃ ᒪᐃ 2010−ᖑᑎᓪᓗᒍ. 
ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᑲᓇᑕᒥ ᐃᑲᔪᕐᓂᐊᖅᑐᖅ ᐊᑭᑐᓗᐊᕐᓂᖏᓐᓂᒃ 
ᐊᑭᑐᓗᐊᕈᓐᓃᖅᐹᓪᓕᕈᑕᐅᓂᐊᖅᑐᓂᒃ ᑎᑭᓴᖅᑕᐅᓂᖏᓐᓂ ᓂᕿᑦᑎᐊᕙᐃᑦ ᖃᖓᑕᓲᒃᑯᑦ, 
ᑎᑭᑕᐅᓴᕋᐃᖏᑦᑐᓐᓄᑦ ᓄᓇᓕᖕᓄᑦ, ᐊᒻᒪᓗ ᓂᕆᑦᑎᐊᕐᓂᖅᓴᐅᖃᑦᑕᕈᑕᐅᓕᖁᓪᓗᒍ. ᑕᒡᕘᓇᑦᓴᐃᓐᓇᖅ, 
ᒐᕙᒪᒃᑯᑦ ᐅᖓᕙᕆᐊᖅᑎᑦᑎᓚᐅᕐᒥᔪᑦ ᐅᑭᐅᖅᑕᖅᑐᒥᐊᓐᓂᐊᖅᑐᓕᕆᓂᒃᑯᑦ ᑲᔪᓰᓐᓇᕈᑎᒃᓴᓄᑦ 
ᐱᒋᐊᖅᑎᑕᐅᓯᒪᔪᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ 2010−ᒥ, ᑲᑎᑕᐅᓂᐊᕐᒪᑕ ᒫᓐᓇᓵᖅ ᐱᕙᓪᓕᐊᓯᒪᓂᖏᑦ 
ᒥᑭᒡᓕᕚᓕᕈᑕᐅᓂᐊᖅᑐᑦ ᑐᖓᕕᖃᐃᓐᓇᖃᑦᑕᕆᐊᖃᕐᓂᕐᒥᒃ ᐋᓐᓂᐊᖅᑐᓕᕆᔭᐅᔾᔪᑎᓂᒃ ᐊᒻᒪᓗ 
ᐊᐅᓪᓚᖃᑦᑕᕆᐊᖃᕐᓂᐅᕙᒃᑐᓂᒃ ᐊᓐᓂᐊᕐᕕᖕᓄᑦ.

ᐊᕙᑎᓕᕆᓂᕐᒥᒃ ᓴᐳᓐᓂᐊᖅᓯᒪᓂᖅ
ᐋᕿᒋᐊᕈᓐᓇᕐᓂᖅ ᓯᓚᐅᑉ ᐊᓯᔾᔨᖅᐸ ᓕᐊᓂᖓᓄᑦ ᐊᒃᓱᕈᕐᓇᕐᑐᓄᑦ ᐊᒻᒪᓗ 
ᐅᔾᔨᖅᑐᑦᑎᐊᕐᓂᖅ ᐊᑦᑕᕐᓇᕐᓂᖓᓂᒃ ᐅᑭᐅᖅᑕᖅᑐᒥ ᐆᒪᔪᐃᑦ, ᐆᒪᔪᖃᕐᕖᑦ, ᐱᕈᖅᑐᓪᓗ 
ᓄᓇᐃᑦ ᓴᐳᓐᓂᐊᖅᑕᐅᓯᒪᓂᖏᑦ ᓯᕗᓂᒃᓴᒥ ᐃᓅᕙᓪᓕᐊᓂᐊᖅᑐᓄᑦ

ᐊᕐᕋᒍᒥ ᐊᓂᒍᖅᓯᒪᔪᒥ, ᒐᕙᒪᒃᑯᑦ ᐱᓪᓚᑦᑕᖅᓱᑎᒃ ᐱᓕᕆᓯᒪᓕᖅᑐᑦ ᓴᐳᓐᓂᐊᖅᑕᐅᓂᖏᓐᓄᑦ 
ᐊᒻᒪᓗ ᐸᐸᑕᐅᑦᑎᐊᕐᓂᖏᓐᓄᑦ ᐱᐅᔪᒻᒪᕇᑦ ᐊᕙᑎᖏᑦ ᐊᒻᒪᓗ ᐅᔾᔨᖃᖏᑦᑐᑦ ᐆᒪᔪᐃᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ. ᓇᕼᐋᓂᒥ ᑲᓇᑕᓕᒫᒧᑦ ᒥᖑᐃᖅᓯᕐᕕᒃ ᐊᖏᒡᓕᒋᐊᖅᑕᐅᓚᐅᖅᑐᖅ ᐅᖓᑖᓂ 
30,000 ᑭᑉᐹᕆᒃᑐᓄᑦ ᑭᓛᒥᑕᓄᑦ, ᐊᑑᑎᖃᕐᓂᐊᕐᒪᑦ ᑕᒪᓐᓇ ᓴᖏᔫᓗᑎᒃ ᐊᒻᒪᓗ ᐊᔾᔨᐅᖏᑦᑐᑦ 
ᐱᑕᖃᐃᓐᓇᓂᐊᕐᒪᑕ  ᐆᒪᔪᖃᕐᕖᑦ, ᐱᕈᖅᓯᐊᖃᕐᕖᑦ, ᐆᒪᔪᐃᓪᓗ ᓄᓇᐃᓪᓗ, ᐊᒻᒪᓗ ᓯᓚᕐᒧᐊᕐᒥ ᑲᑎᒪᔨᕐᔪᐊᑦ 
ᔪᓂᐊᔅᑯᒃᑯᑦ (UNESCO−ᑯᑦ) ᓯᓚᕐᔪᐊᕐᒥ ᓄᓇᖁᑎᒋᔭᐅᔪᑦ ᓴᐳᓐᓂᐊᖅᑕᐅᓯᒪᓂᐊᕐᓂᖏᓐᓂᒃ 
ᓯᕗᓂᒃᓴᒧᑦ ᐃᓅᔪᒫᖅᑐᓄᑦ. ᒐᕙᒪᒃᑯᑦ ᓴᕿᑎᑦᑎᓚᐅᖅᑐᑦ $5 ᒥᓕᔭᓐᓂᒃ ᐊᔪᕐᓇᕋᔭᖏᒻᒪᖔᑕ 

ᐅᑭᐅᖅᑕᖅᑐᒥᐅᑕᐃᑦ ᐊᕕᒃᑐᖅᓯᒪᓂᖏᓐᓂ. ᐋᒍᓯ 2010-ᖑᑎᓪᓗᒍ, ᒐᕙᒪᒃᑯᑦ ᓴᕿᑦᑎᑦᑎᓚᐅᖅᑐᑦ 
ᓇᓗᓇᐃᖅᓯᔾᔪᑎᒥᓂᒃ ᑲᓇᑕᐅᑉ ᐅᑭᐅᖅᑕᖅᑐᒥ ᓯᓚᑎᖓᓂᖔᖅᑐᓄᑦ ᐊᑐᐊᒐᕐᓂᒃ, ᐋᕿᐅᒪᔭᐅᓪᓗᑎᒃ 
ᖃᓄᐃᓕᐅᖃᑦᑕᕐᓂᐊᕐᓂᖏᑦ ᒐᕙᒪᒃᑯᑦ ᐊᔭᐅᖅᑎᐅᓂᖏᓐᓂ ᑲᓇᑕᐅᑉ ᐃᓚᒋᔭᐅᓂᖏᓐᓂᒃ 
ᐅᑭᐅᖅᑕᖅᑐᒥ. ᑲᓇᑕᐅᑉ ᐅᑭᐅᖅᑕᖅᑐᒥᐅᑦ ᓯᓚᑖᓄᑦ ᐊᑐᐊᒐᖏᑦ, ᓯᕗᓪᓕᖅᐸᖑᓪᓗᑎᒃ  ᐱᒻᒪᕆᐅᓪᓗᓂᓗ 
ᐊᓪᓗᖅᑎᕆᐊᕈᑏᑦ ᐃᓕᑕᕆᔭᐅᓂᖏᓐᓄᑦ ᐊᔪᖏᓐᓂᖃᕈᓐᓇᕐᓂᖏᑦ ᐅᑭᐅᖅᑕᖅᑑᑉ, ᐱᔾᔪᑎᖃᖅᑐᑦ 
ᓄᓇᖁᑎᖃᓂᑦᑎᓐᓂᒃ ᐅᖓᓯᒃᑐᒥᒃ ᐅᑭᐅᖅᑕᖅᑐᒻᒪᕆᖕᒥᒃ.

ᐊᑑᑎᖃᑦᑎᐊᖅᑐᒥᒃ ᐆᒃᑐᕋᖃᑦᑕᕐᓂᖅ ᑲᓇᑕᐅᑉ ᓄᓇᖁᑎᖃᕐᓂᖏᓐᓂᒃ ᐅᑭᐅᖅᑕᖅᑐᒥ 
ᐃᓚᖃᕐᒥᔪᑦ ᓴᖏᔪᒥᒃ ᓄᓇᒦᑎᑦᑎᖃᑦᑕᕐᓂᖅ ᐅᑭᐅᖅᑕᖅᑐᒥ ᐊᒻᒪᓗ ᐱᐅᓯᒋᐊᖅᓯᒪᑎᑦᑎᓂᖅ 
ᓄᓇᑐᖃᖅᑎᐅᓂᑦᑎᓐᓂᒃ ᐊᕕᒃᑐᖅᓯᒪᓂᖏᓐᓂᒃ. ᑕᐃᒪᐃᓐᓂᖏᓐᓄᑦ ᑲᓇᑕ ᐱᖓᓱᓂᒃ ᐱᒻᒪᕆᐅᔪᓂᒃ 
ᐊᐅᓚᑦᑎᔨᐅᖃᑦᑕᖅᐳᖅ ᐅᑭᐅᖅᑕᖅᑐ ᐊᕐᕋᒍᑕᒫᖅ, ᐊᐅᓚᑕᐅᔪᑦ ᓇᓄᖅ, ᓄᓇᓕᕗᑦ ᐊᒻᒪᓗ 
ᓄᓇᒃᐳᑦ. 2010−ᒥ ᐊᐅᓚᑕᐅᔪᑦ ᓇᓄᖅ, ᐊᖏᓂᖅᐹᕆᔭᐅᔪᖅ ᐱᖓᓱᓂᒃ ᐊᐅᓚᑕᐅᕙᒃᑐᓂᒃ, 
ᐱᔾᔪᑕᐅᓚᐅᖅᑐᖅ ᑲᓇᑕᒥᐅᑦ ᐅᓇᑕᖅᑐᒃᓴᐃᑦ ᐆᒃᑐᕋᖃᑎᖃᕈᓐᓇᕐᓂᖏᓐᓂᒃ ᐊᒥᐊᓕᑲᒥᐅᑦ ᐅᒥᐊᕐᔪᐊᕐᒥ 
ᐅᓇᑕᖅᑐᒃᓴᓂᒃ ᐊᒻᒪᓗ ᓯᒡᔭᖁᑎᖏᓐᓂᒃ ᖃᐅᔨᓴᖅᑎᓂᒃ, ᐊᒻᒪᓗ ᑎᐊᓐᑳᒃᒥᐅᓂᒃ ᐅᒥᐊᕐᔪᐊᒃᑯᑦ 
ᐅᓇᑕᖅᑐᒃᓴᓂᒃ, ᑕᐃᒫᒃ ᖃᓄᐃᓕᐅᖃᑎᒌᑦᑎᐊᕈᒪᓪᓗᑎᒃ ᑐᐊᕕᕐᓇᖅᑐᖃᕋᔭᖑᐊᖅᐸᑦ ᓴᓂᓕᕆᔭᑦᑎᓐᓂ 
ᐅᑭᐅᖅᑕᖅᑐᒥᐅᑕᐅᖃᑕᐅᔪᓂ ᐃᓚᒌᒎᓐᓇᕐᓗᑎᒃ. 

ᑲᓇᑕ ᐱᐅᓯᒋᐊᖅᑎᑦᑎᓯᒪᖕᒥᔪᖅ ᓇᔪᖅᑎᐅᓂᕐᒥᓂᒃ ᐅᑭᐅᖅᑕᖅᑐᒥ, ᐱᒋᐊᖅᑎᑦᑎᓯᒪᓂᕐᒥᒍᑦ 
ᒪᑯᓂᖓ ᓲᕐᓗ ᐋᕿᐅᒪᑎᑦᑎᓂᖅ ᐅᓇᑕᖅᑐᒃᓴᓂᒃ ᐅᑕᕿᔨᐅᔪᓂᒃ ᔭᓗᓇᐃᒥ, ᐊᒻᒪᓗ 
ᐊᒥᓱᕈᕆᐊᖅᑕᐅᓂᖏᓐᓂ ᐊᒻᒪᓗ ᓄᑖᕈᕆᐊᖅᑕᐅᓂᖏᓐᓄ ᑲᓇᑕᒥ ᕇᓐᔭᐃᑦ ᐅᓇᑕᖅᑐᒃᓴᖑᐊᑦ. ᒐᕙᒪᒃᑯᑦ 
ᐱᐅᓯᒋᐊᖅᑎᑦᑎᓂᐊᕐᒥᔪᑦ ᐅᑭᐅᖅᑕᖅᑐᒥ ᐊᔪᖏᓐᓂᕆᔭᐅᔪᓂᒃ ᐱᓕᕆᐊᖑᐃᓐᓇᕐᓂᖏᓐᓄᑦ ᑕᐃᒃᑯᐊ ᓲᕐᓗ 
ᐅᑭᐅᖅᑕᖅᑐᒥ/ᑕᕆᐅᕐᒥ ᓇᐅᑦᑎᖅᑐᖅᑎᑦ ᐅᒥᐊᕐᔪᐊᑦ, ᐊᒻᒪᓗ ᑲᓇᑕᐅᑉ ᓯᒡᔭᖁᑎᖏᓐᓂᒃ ᖃᐅᔨᓴᖅᑎᑦ 
ᓄᑖᓂᒃ ᓯᑯᓯᐅᑎᑖᕐᓂᖏᓐᓂᒃ. ᑕᒡᕙᓂ ᐊᕐᕋᒍᒥ, ᑲᓇᑕᒥ ᐅᓇᑕᖅᑐᒃᓴᐃᑦ ᓄᓈᖅᑎᑦᑎᓚᐅᕐᒥᔪᑦ CC−177 
Globemaster III−ᖑᓂᕋᖅᑕᐅᔪᒥᒃ ᖃᖓᑕᓲᕐᔪᐊᕐᒥᒃ, ᐅᓇᑕᖅᑐᒃᓴᖃᕐᕕᖓᓐᓂ ᐊᓘᑦᒥ, ᑕᐃᓐᓇᓗ 
ᓯᕗᓪᓕᐅᓪᓗᓂ ᒐᕙᒪᒃᑯᑦ ᖃᖓᑕᓲᕆᓂᐊᓕᖅᑕᖓᑦ ᐊᔾᔨᐅᖏᑦᑐᒥᒃ ᐊᔪᖏᓐᓂᖃᖅᑐᖅ ᐅᑭᐅᖅᑕᖅᑐᒥ.

ᔪᓚᐃ 2010−ᖑᑎᓪᓗᒍ, ᑲᓇᑕ ᓴᕿᑎᑦᑎᓚᐅᖅᑐᖅ ᓄᑖᒥᒃ ᒪᓕᒃᑕᐅᔭᕆᐊᖃᕐᓂᐊᓕᖅᑐᓂᒃ 
ᑲᓇᑕᒥᐅᑕᐅᖏᑦᑐᓐᓄᑦ ᑲᓇᑕᒥᐅᓄᓪᓗ ᐅᒥᐊᕐᔪᐊᕐᓄᑦ ᐊᖏᓂᖃᖅᑐᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐅᖃᖃᑦᑕᖁᔭᐅᓕᖅᓱᑎᒃ ᖃᐅᔨᒪᔭᐅᔭᕆᐊᖃᖅᑐᓂᒃ, ᓲᕐᓗ ᑭᓇᒃᑰᓂᖏᓐᓂᒃ, ᓇᓃᓐᓂᖏᓐᓂᒃ ᐊᒻᒪᓗ  
ᓇᒧᖓᐅᓂᖏᓐᓂᒃ ᑲᓇᑕᒥ ᓯᒡᔭᖁᑎᖏᓐᓂᒃ ᓇᐅᑦᑎᖅᑐᖅᑎᓄᑦ, ᐃᖏᕐᕋᓂᐊᕈᑎᒃ ᐃᖏᕐᕋᓂᖏᓂᓗᓐᓃᑦ 
ᑲᓇᑕᐅᑉ ᐅᑭᐅᖅᑕᖅᑐᒥ ᐃᒪᖁᑎᖏᓐᓂ. ᐅᓗᕆᐊᓇᕐᓂᖃᖏᑦᑐᒥᒃ ᐊᐅᓚᑕᐅᑦᑎᐊᖁᓪᓗᒋᑦ 
ᑕᕆᐅᕐᒥ ᐃᖏᕐᕋᔪᑦ ᐅᑭᐅᖅᑕᖅᑐᒥ, ᒐᕙᒪᒃᑯᑕᐅᖅ ᐱᓂᐊᕐᓂᖃᖅᓯᒪᓕᖅᑐᑦ ᓯᓚᓕᕆᓂᕐᒥᒃ 
ᖃᐅᔨᒪᑎᑦᑎᔨᐅᓂᐊᕐᓂᖅ ᐊᒻᒪᓗ ᐅᒥᐊᖅᑐᖅᑐᓂᒃ ᓇᓃᓐᓂᖏᓐᓂᒃ ᖃᐅᔨᒪᑎᑦᑎᖃᑦᑕᕐᓂᖅ 
ᐱᒻᒪᕆᐅᔪᓂ ᐅᑭᐅᖅᑕᖅᑐᒥ ᐃᒪᐅᓂᕐᒥᒃ. ᑕᒪᓐᓇ ᐱᓇᓱᐊᖅᑕᐅᔪᖅ ᐱᔪᓐᓇᐅᑕᐅᓂᐊᖅᑐᖅ 
ᑲᓇᑕᒧᑦ ᐅᓗᕆᐊᓇᖏᑦᑐᒥᒃ ᐅᒥᐊᖅᑐᕐᓂᖏᓐᓂ ᐅᒥᐊᕐᔪᐊᑦ, ᐊᒻᒪᓗ ᓇᐅᑦᑎᖅᑐᖅᑕᐅᓂᖏᓐᓂ 
ᐅᒥᐊᕐᔪᐊᑦ ᐅᓯᔪᑦ ᓱᕈᕐᓇᖅᑐᓕᖕᓂᒃ, ᐅᖅᓱᐊᓗᖕᓂᒡᓗᓐᓃᑦ, ᐊᒻᒪᓗ ᐅᓗᕆᐊᓇᖅᑐᓂᒃ ᐱᖁᑎᓂᒃ, 
ᖃᓄᐃᓕᐅᕆᐊᑲᐅᑎᒋᓂᖅᓴᐅᔪᓐᓇᕐᓂᐊᕐᒪᑕ ᖃᖓᑐᐃᓐᓇᖅ ᐱᓂᕐᓗᒃᑐᖃᖅᐸᑦ.

ᑕᒡᕙᓂ ᐊᕐᕋᒍᒥ, ᒐᕙᒪᒃᑯᑦ ᐃᑲᔪᖅᑎᐅᓚᐅᕐᒥᔪᑦ ᑭᖑᓪᓕᐅᓂᖅᓴᓂᒃ RADARSAT−ᖑᓂᕋᖅᑕᐅᔪᒥᒃ 
ᐊᔾᔨᓕᐅᕈᑎᐊᓗᖕᓂᒃ ᓴᓇᔭᐅᔪᓂᒃ. ᑕᐃᒃᑯᐊ ᕿᓚᖕᒥ ᐊᔾᔨᓕᐅᕈᑏᑦ ᓴᓇᔭᐅᓯᒪᖕᒪᑦ ᐱᖓᓱᑦ ᐅᖓᓯᒃᑐᒥᒃ 
ᐊᐅᓚᑕᐅᔪᓐᓇᖅᑐᑦ ᐅᖓᓯᒃᑐᒥᒃ ᐊᔾᔨᓕᐅᕈᑎᑦ, ᖁᒻᒧᐊᒃᑎᑕᐅᓯᒪᔪᑦ ᓯᓚᐃᓐᓇᕐᒥ, ᐊᑐᕐᓂᐊᖅᑐᑦ 
ᐊᔾᔨᖃᖅᑎᑦᑎᓂᕐᒧᑦ ᐃᖃᓇᐃᔭᕐᕕᖓᓐᓄᑦ ᑲᓇᑕᒥ ᓴᐳᓐᓂᐊᖅᑎᐅᔪᓂᒃ, ᐅᓪᓗᑖᖅ ᐊᔾᔨᓕᐊᖑᓂᖏᓐᓂᒃ 
ᑲᓇᑕᐅᑉ ᓄᓈᓗᖏᑦ ᐊᒻᒪᓗ ᑕᕆᐅᖏᑦ, ᓯᒡᔭᒧᑦ, ᓯᒡᔭᒥᒃ, ᓯᒡᔭᒥᑦ ᓱᓕ.

ᖃᐅᔨᓴᖅᑕᐅᑎᑦᑎᓪᓗᑎᒃ ᓴᕿᑦᑎᔪᓐᓇᖃᕈᓐᓇᕐᒪᖔᑦ ᓄᑖᒥᒃ ᑲᓇᑕᓕᒫᒥ ᑕᕆᐅᕐᒥᒃ 
ᓴᐳᓐᓂᐊᖅᑕᐅᓯᒪᔪᖃᕐᓂᖅ ᑕᓪᓗᕈᑎᐅᑉ ᐃᒪᖓᓂ, ᑕᐅᕙᓂ ᑲᓇᖕᓇᖅᐸᓯᐊᓂ ᐃᑎᕆᐊᖅᑐᕐᕕᐅᑉ 
ᐅᑭᐅᖅᑕᖅᑐᒧᑦ ᐃᑳᕐᕕᒃᑯᑦ “Northwest Passage”−ᖑᓂᕋᖅᑕᐅᔪᑎᒍᑦ. 

ᒐᕙᒪᒃᑯᑦᑕᐅᖅ ᓴᕿᑎᑦᑎᓚᐅᕐᒥᒪᔪᑦ ᑕᕆᐅᒻ ᓂᕐᔪᑎᖏᓐᓂᒃ ᓴᐳᓐᓂᐊᖅᑕᐅᓯᒪᕝᕕᖕᒥᒃ. ᑕᒪᓐᓇ 
ᑕᕆᐅᖅ ᐊᖏᓂᖃᖅᑐᖅ 1,800−ᓂᒃ ᑭᑉᐹᕿᒃᑐᓂᒃ ᑭᓛᒥᑕᓂᒃ ᒪᑭᓐᓯᐅᑉ ᑰᕌᓗᐊᓂ ᓄᓇᖅᐱᖕᒥ, ᐊᒻᒪᓗ  
ᑰᒑᕐᔪᓕᖕᒥᒃ ᐊᑕᔪᒥᒃ ᑐᒃᑐᔭᖅᑑᑉ ᑕᕆᐅᕋᓗᐊᓄᑦ, ᕿᓇᓗᒐᕐᓂᒃ ᐃᒪᕐᒥᐅᑕᖃᐃᓐᓇᐅᔭᖅᑐᓂᒃ.

ᒐᕙᒪᒃᑯᑦ ᐱᓕᕆᒋᐊᒃᓯᒪᓪᓚᑖᕐᒥᔪᑦ ᐱᐅᓯᒋᐊᖅᑕᐅᓂᖏᓐᓄᑦ ᐅᒥᐊᕐᔪᐊᕐᓄᑦ ᒪᓕᒐᐃᑦ, ᒪᓕᒐᓪᓗᑐᐃᓪᓗ, 
ᐃᓚᖃᕆᓪᓗᑎᒃ ᐋᕿᒋᐊᖅᑕᐅᔾᔪᑎᒃᓴᓂᒃ ᐅᑭᐅᖅᑕᖅᑐᒥ ᐃᒪᕐᓂᒃ ᓱᕈᐃᑦᑕᐃᓕᒪᔭᕆᐊᖃᕐᓂᕐᒧᑦ 
ᒪᓕᒐᕐᓂᒃ, ᒪᓕᒃᑕᐅᑎᑦᑎᔾᔪᑕᐅᓂᐊᓕᖅᑐᓂᒃ ᑲᓇᑕᒥ ᓴᖏᔪᒻᒪᕆᖕᓂᒃ ᐊᕙᑎᓕᕆᓂᕐᒧᑦ ᒪᓕᒐᕐᓂᒃ 
ᐊᒻᒪᓗ ᐅᒥᐊᕐᔪᐊᕐᓂᒃ ᒪᓕᒐᖃᖅᑎᑦᑎᓂᕐᒥᒃ ᑎᑭᐅᒪᔪᓂᒃ 200−ᓂᒃ ᐅᖓᓯᖕᓂᖃᖅᑐᓂᒃ ᐃᒪᕐᓂ 
ᓄᓇᐅᑉ ᑭᒡᓕᖓᓂᒃ ᐱᒋᐊᖅᓯᒪᔪᓂᒃ. ᐱᐅᓯᒋᐊᖅᑕᐅᓪᓗᑎᒃ ᑲᓇᑕᐅᑉ ᐊᔪᖏᓐᓂᖏᑦ ᖃᐅᔨᔪᓐᓇᕐᓂᖅ 
ᐅᒥᐊᕐᔪᐊᕐᓂᖔᖅᑐᓂᒃ ᓱᕈᖅᓇᖅᑐᓕᐊᖑᔪᓂᒃ, ᒐᕙᒪᒃᑯᑦ ᐱᒻᒪᕆᐅᓗᖕᓂᒃ ᐱᐅᓯᒋᐊᖅᑎᑦᑎᓯᒪᓕᖅᑐᑦ 
ᑲᓇᑕᓕᒫᒥ ᖃᖓᑕᓲᒃᑯᑦ ᖃᐅᔨᓴᕈᑎᒋᖃᑦᑕᖅᑕᖏᓐᓂᒃ.

ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᓂᐊᕐᓂᖃᖅᐳᑦ ᐅᓗᕆᐊᓇᖏᑐᒥᒃ ᑲᔪᓰᓐᓇᕈᓐᓇᖅᑐᒥᒡᓗ 
ᑮᓇᐅᔭᓕᐅᕐᕕᒃᓴᓂᒃ ᐱᕙᓪᓕᐊᑎᑦᑎᓂᕐᒥᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᑕᐃᒪ ᑲᑎᖅᓱᐃᕙᓪᓕᐊᖁᓪᓗᒋᑦ 
ᓄᑖᓂᒃ ᖃᐅᔨᒪᔾᔪᑎᒃᓴᓂᒃ ᐱᑕᖃᕆᐊᖃᒻᒪᕆᒃᑐᓂᒃ ᐊᐅᓚᑕᐅᓂᖏᓐᓄᑦ ᑐᒃᑐᔮᖅᑐᑉ ᑕᕆᐅᖓ, 
ᒐᕙᒪᒃᑯᑦ ᐱᒋᐊᖅᑎᑦᑎᓂᐊᖅᑐᑦ ᐊᕕᒃᑐᖅᓯᒪᔪᓂ ᐊᕙᑎᓕᕆᓂᕐᒧᑦ ᐃᓅᓯᕆᔭᐅᔪᓂᓗ−ᐃᓅᔾᔪᑎᒃᓴᓄᓪᓗ  
ᑐᑭᓯᒋᐊᖅᑕᐅᓂᐊᖅᑐᓂᒃᐃᓱᒪᒋᓪᓗᒋᑦ ᑲᔪᓰᓐᓇᕈᓐᓇᕆᐊᖃᕐᓂᖏᑦ.

ᐊᐅᓚᑦᑎᔨᐅᓂᖅ
ᐅᑭᐅᖅᑕᖅᑐᒥᐅᑕᐃᑦ ᐊᐅᓚᑦᓂᖃᕐᓂᖅᓴᐅᓕᕐᓂᖏᑦ ᑮᓇᐅᔭᓕᐅᕐᕕᒃᓴᒥᓂᒃ ᐊᒻᒪᓗ 
ᒐᕙᒪᓕᕆᓂᕆᒥᒃ ᐊᐅᓚᑦᑎᖃᑕᐅᓂᕐᒥᒃ ᓯᕗᓂᒃᓴᕆᓂᐊᖅᑕᒥᓂᒃ

ᑲᓇᑕᐅᑉ ᐳᑭᐅᖅᑕᖅᑐᖓ ᐃᓚᖏᓐᓂᒃ ᓄᑖᐅᓂᓂᖅᐹᓂᒃ, ᐊᒻᒪᓗ ᑐᑭᓯᓂᐊᕐᕕᐅᕙᒃᑐᓂᒃ 
ᐱᐅᓯᖃᖃᑕᐅᖕᒪᑦ, ᓄᓇᕐᔪᐊᕐᓕᒫᒥ, ᑕᑯᒃᓴᐅᔾᔪᑎᒋᓪᓗᓂᒋᑦ ᐊᔾᔨᐅᖏᑦᑐᒥᒃ ᐱᕕᒃᓴᖃᖅᑎᑕᐅᓂᖏᓐᓂᒃ 
ᐊᒻᒪᓗ ᖃᓄᐃᓕᖓᓂᖏᓐᓂᒃ ᐅᑭᐅᖅᑕᖅᑐᒥ ᓄᓇᓖᑦ. ᒐᕙᒪᒃᑯᑦ ᑲᔪᓯᑐᐃᓐᓇᕐᓂᐊᖅᑐᑦ 
ᐱᓕᕆᖃᑎᖃᕐᓂᖅ ᐅᑭᐅᖅᑕᖅᑐᒥᐅᓕᒫᒥᒃ ᐃᓚᒥᓂᒃ, ᓯᕗᒻᒧᐊᒃᑕᐅᓂᖏᓐᓄᑦ ᐱᓪᓚᑦᑕᖑᔪᓐᓇᖅᑐᑦ, 
ᐊᔾᔨᖏᑦᑐᓂᑦ, ᐋᕿᐅᒪᑦᑎᐊᕐᓂᐊᖅᑐᓪᓗ ᐊᐅᓚᑦᑎᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ.

ᑕᒡᕘᓇᑦᓴᐃᓐᓇᖅᑕᐅᖅ, ᑲᓇᑕ ᓯᕗᓕᐅᖅᑎᐅᖃᑕᐅᓂᕐᒥᒃ ᓯᓚᕐᔪᐊᕐᒥ ᐅᑭᐅᖅᑕᖅᑐᒥᐅᑕᓄᑦ 
ᐃᓱᒪᓘᑕᐅᔪᓂᒃ ᐱᒻᒪᕆᐅᑎᑦᑎᕗᑦ. ᒫᔾᔨᐅᓚᐅᖅᑐᒥ ᑕᒡᕙᓂ ᐊᕐᕋᒍᒥ, ᑲᓇᑕ ᑲᑎᒪᑎᑦᑎᓚᐅᖅᑐᖅ 
ᐅᑭᐅᖅᑕᖅᑐᒥ ᑕᕆᐅᕐᔪᐊᓕᕆᓂᕐᒥᒃ, ᓯᒡᔭᖃᖃᑕᐅᔪᓂ ᐅᑭᐅᖅᑕᖅᑐᒥ (ᑲᓇᑕ, ᐊᒥᐊᓕᑲᐃᑦ, 
ᕌᓯᐅᑉ ᑲᑐᔾᔨᖃᑎᒌᖏᑦ, ᑎᐊᓐᒫᒃ, ᐊᒻᒪᓗ ᓄᐊᐅᐊᐃ) ᐃᑲᔪᖁᓪᓗᒋᑦ ᐃᓂᓪᓚᖓᐃᕙᓪᓕᐊᓂᕐᒥᒃ 
ᓴᓇᔭᐅᕙᓪᓕᐊᓂᖏᓐᓂᒃ ᓯᕗᒻᒧᑦ ᑕᐅᑐᒃᑐᓂᒃ ᐅᖃᖃᑎᖃᕐᓂᖅ ᓄᓇᓕᒡᔪᐊᕐᓂᒃ, ᐊᔾᔨᓴᐃᓐᓇᖏᓐᓂᒃ 
ᐃᓚᐅᕝᕕᖃᖅᑐᓂᒃ ᐊᒻᒪᓗ ᐊᐅᓚᑦᑎᔨᐅᖃᑕᐅᔪᑦ ᑲᒪᑦᑎᐊᕐᓂᕐᒧᑦ ᐊᐅᓚᑕᐅᓂᖏᓐᓂᖏᑦ ᐃᓚᖏᑦ 
ᐅᑭᐅᖅᑕᖅᑐᒥ ᑕᕆᐅᕐᔪᐊᖅ. ᐅᑭᐅᖅᑕᖅᑐᒥ ᐱᖁᑎᖃᕐᓂᖅ ᑲᓇᑕ

ᐅᑭᐅᖅᑕᖅᑐᖅ ᓄᓇᖁᑎᒋᔭᐅᓂᖓ ᑲᓇᑕᒧᑦ
ᐆᒃᑐᕋᖃᑦᑕᕐᓂᖅᓂ ᐅᑭᐅᖅᑕᖅᑐᒥ ᐱᖃᕐᓂᑦᑎᓐᓂᒃ ᑲᓇᑕᒧᑦ, ᓯᓚᕐᔪᐊᕐᒥᐅᓕᒫᓄᑦ 
ᐃᓚᐅᕝᕕᐅᔪᒪᓕᖅᐸᓪᓕᐊᑐᐃᓐᓇᖅᑎᓪᓗᒍ ᐊᕕᒃᑐᖅᓯᒪᓂᕗᑦ

ᑲᓇᑕ ᓴᖏᔪᓪᓗᓂ ᓯᓚᕐᔪᐊᕐᒥᐅᓕᒫᓂ ᓯᕗᓪᓕᐅᖅᑎᐅᓕᖅᑐᖅ ᐋᕿᐅᒪᑎᑦᑎᕙᓪᓕᐊᓂᖅ 
ᐱᓯᒪᑦᑎᔨᐅᓂᕐᒥᓂᒃ, ᑲᔪᓯᓐᓇᕈᓐᓇᖅᑐᓂᒃ ᐱᕙᓪᓕᐊᑎᑦᑎᓂᕐᒥᒃ ᐊᒻᒪᓗ ᐊᕙᑎᒥᒃ ᓴᐳᓐᓂᐊᖅᑎᐅᓂᕐᒥᒃ 

ᖄᖓᓂ ᒪᒃᐱᒐᖅ − ᐃᓄᓕᕆᔨᖃᒃᑯᑦ, ᐊᔾᔨᓕᐊᖅ 1 – Isabelle Dubois (ArcticNet),  
ᐊᔾᔨᓕᐊᖅ 2 – PaulVecsei, ᐊᔾᔨᓕᐊᖅ 3 – Dominique St-Hilaire (ArcticNet)

ᐊᔾᔨᓕᐊᖅ 4 – David Barber (ArcticNet), ᐊᔾᔨᓕᐊᖅ 5 – Keith Levesque (ArcticNet),  
ᐊᔾᔨᓕᐊᖅ 6 – Martin Fortier (ArcticNet)

ᐊᔾᔨᓕᐊᖅ 7 – Keith Levesque (ArcticNet) 

ᐅᑭᐅᖅᑕᖅᑐᒥ ᖃᐅᔨᓴᕐᓂᖅ ᐊᒻᒪᓗ ᓴᓇᕐᕈᑎᒃᓴᓕᕆᓂᖅ
ᓯᓚᕐᔪᐊᓕᒫᒥ ᓯᕗᓕᐅᖅᑎᐅᖃᑕᐅᓪᓗᑎᒃ ᐅᑭᐅᖅᑕᖅᑐᒥ ᖃᐅᔨᓴᖅᑐᓕᕆᓂᕐᒥᒃ, 
ᐱᕕᒃᓴᖃᕈᑕᐅᕗᑦ ᐱᐅᔪᓂᒃ ᐊᑐᐊᒐᓕᐅᖅᓯᒪᓂᕐᒧᑦ ᐊᒻᒪᓗ ᐃᓱᒪᓕᐅᖅᑎᐅᓂᕐᒧᑦ

ᖃᐅᔨᓴᕐᓂᓕᕆᓂᖅ ᐊᒻᒪᓗ ᓴᓇᕐᕈᑎᓕᕆᓂᖅ ᓄᑖᓂᒃ ᐱᒻᒪᕆᐊᓘᖕᒪᑦ ᑐᓐᖓᕕᐅᓂᕐᒧᑦ 
ᑲᓇᑕᐅᑉ ᐅᑭᐅᖅᑕᖅᑐᒥ ᖃᓄᐃᓕᐅᕈᑎᒋᓂᐊᖅᑕᖏᓐᓄᑦ, ᐊᒻᒪᓗ ᖃᐅᔨᒪᓂᖃᕈᑕᐅᓪᓗᓂ ᐱᐅᔪᓄᑦ 
ᐊᑐᐊᒐᓕᕆᓂᕐᒧᑦ ᐃᓱᒪᓕᐅᖃᑦᑕᕐᓂᕐᒧᓪᓗ. ᑲᓇᑕᒥ ᐊᖏᓂᖅᐹᑦᑎᐊᕐᒥᒃ ᑐᓂᓯᖃᑕᐅᓚᐅᕐᒪᑦ 
ᓄᓇᕐᔪᐊᓕᒫᒥ, ᓯᓚᕐᔪᐊᕐᒥ ᐅᑭᐅᖅᑕᖅᑐᑉ ᐊᕐᕋᒍᐊᓂ 2007-2008−ᖑᑎᓪᓗᒍ, ᐱᕕᒃᓴᖃᕈᑕᐅᓚᐅᖅᓱᓂ 
ᑕᐃᔅᓱᒪᓂ ᐱᔭᕆᐊᑐᔪᓂᒃ ᖃᐅᔨᓴᕐᓂᕐᒥᒃ ᒫᓐᓇᐅᔪᖅ ᐃᓱᒫᓗᑕᐅᓕᖅᑐᓂᒃ ᐅᑭᐅᖅᑕᖅᑐᒥᐅᑕᐅᔪᓂ 
ᓯᓚᕐᔪᐊᕐᒥ ᐊᕕᒃᑐᖅᓯᒪᓂᐅᔪᓂ. ᑲᓇᑕ ᑲᑎᒪᑎᑦᓂᐊᖅᑐᖅ ᓯᓚᕐᔪᐊᕐᒥ ᐅᑭᐅᖅᑕᖅᑐᒥᐅᑦ ᐊᕐᕋᒍᖓᓂᒃ 
ᑕᐃᔭᐅᔪᒥᒃ “ᖃᐅᔨᒪᓂᕐᒥᒃ ᐱᓕᕆᓂᕐᒧᑦ” ᑲᑎᒪᕐᔪᐊᕐᓂᐅᓂᐊᖅᑐᒥᒃ ᒫᓐᑎᕆᔮᓪ, ᑯᐸᐃᖕᒥ 2012−ᒥ, 
ᑭᖑᓪᓕᖅᐹᕆᔭᐅᓂᐊᖅᑐᖅ ᑲᑎᒪᕐᔪᐊᕐᓂᐅᓂᐊᖅᑐᖅ ᒪᑐᔭᐅᕙᓪᓕᐊᓕᕐᓂᖓᓄᑦ ᓯᓚᕐᔪᐊᕐᒥ 
ᐅᑭᐅᖅᑕᑐᑉ ᐊᕐᕋᒍᖓᓂᒃ.

ᑲᔪᓰᓐᓇᖁᓪᓗᒋ  ᐃᖃᐅᒪᔾᔪᑎᑦ ᐊᕐᕋᒍᒋᔭᐅᓚᐅᖅᑐᒥ ᐅᑭᐅᖅᑕᖅᑐᒧᑦ, ᐊᒻᒪᓗ 
ᓇᓗᓇᐃᕆᐊᒃᑲᓐᓂᕈᒪᓪᓗᒋᑦ ᐱᒻᒪᕆᐅᓂᖏᑦ ᐅᑭᐅᖅᑕᖅᑐᒥ ᖃᐅᔨᓴᖃᑦᑕᕐᓂᕐᒥᒃ ᑲᓇᑕᒧᑦ, ᒐᕙᒪᒃᑯᑦ 
ᓴᓇᔭᐅᒃᑲᐃᓚᐅᖅᑐᑦ ᓄᑖᑦᑎᐊᓂᕐᒃ, ᐱᐅᓂᖅᐹᓂᒃ ᓄᓇᕐᔪᐊᓕᒫᒥ, ᖃᐅᔨᓴᕐᕕᖕᒥᒃ ᖁᑦᑎᒃᑐᕐᒥᐅᓂ. 
ᑲᓇᑕᒥ ᖁᑦᑎᒃᑐᕐᒥᐅᓂ ᖃᐅᔨᓴᕐᕕᒃᓴᖅ ᐊᕐᕋᒍᓕᒫᖅ ᐃᖏᕐᕋᓂᐊᖅᑐᖅ, ᐊᒥᓱᓂᒃ ᖃᔨᐅᓴᕐᕕᐅᓗᓂ, 
ᐆᒃᑐᕈᑕᐅᓂᐊᖅᑐᖅ ᓄᑖᑦᑎᐊᕐᓂᒃ ᐅᑭᐅᖅᑕᖅᑐᒥᒃ ᖃᐅᔨᓇᓱᐊᕈᑎᓂᒃ ᐊᒻᒪᓗ ᓴᓇᕐᕈᑎᓕᕆᓂᕐᒧᑦ 
ᐃᓱᒪᓘᑕᐅᔪᓂᒃ. ᐋᒐᓯ 2010−ᖑᑎᓪᓗᒍ, ᑐᓴᒐᒃᓴᓕᐅᓚᐅᖅᑐᑦ ᑕᐃᓐᓇ ᖃᐅᔨᓴᕐᕕᒃᓵᓗᒃ 
ᐃᖃᓗᒃᑑᑦᑎᐊᕐᓃᓐᓂᐊᕐᓂᖓᓂᒃ, ᓄᓇᕗᒻᒥ. 

ᐊᒃᓱᑲᓪᓚᒻᒪᕆᒃ ᐱᓕᕆᐊᖑᓕᖅᑐᑦ ᐅᔾᔨᖅᑐᕐᓂᕐᒧᑦ ᖃᐅᔨᓴᕐᕕᒃᓴᓗᒃ ᓴᓇᔭᐅᓂᐊᕐᓂᖓ. ᑮᓇᐅᔭᓂᒃ 
ᐊᑐᖅᑐᒃᓴᓂᒃ 2010−ᒥ, ᒐᕙᒪᒃᑯᑦ ᓴᓂᕐᕙᐃᓂᐊᖅᑐᑦ $18 ᒥᓕᔭᓐᓂᒃ ᓴᓇᔭᐅᓚᐅᖏᓐᓂᖓᓂ  
ᓱᓕ ᑎᑎᕋᐅᔭᖅᑕᐅᓂᒃᓴᖓᓄᑦ ᑲᓇᑕᒥ ᖁᒃᑎᒃᑐᕐᒥᐅᓂ ᐅᑭᐅᖅᑕᖅᑐᒥ ᖃᐅᔨᓴᕐᕕᒃᓵᓗᑦ.  
ᐊᒻᒪᓗᑦᑕᐅᖅ, ᐊᓯᒃᑲᓐᓂᖏᑦ $85 ᒥᓕᔭᓐᓂᖑᔪᑦ ᑐᓂᔭᐅᓚᐅᖅᑐᑦ ᐅᑭᐅᖅᑕᖅᑐᒥ ᖃᐅᔨᓴᕐᕕᒃᓵᓗᖕᒧᑦ 
ᓴᓇᕐᕈᑎᒃᓴᓄᑦ ᑮᓇᐅᔭᒃᓴᓄᑦ, ᓄᑖᕈᕆᐊᖅᑕᐅᔭᕆᐊᖃᓪᓚᕆᓕᕐᓂᓪᖏᓐᓄᑦ ᐱᒻᒪᕆᐅᔪᑦ ᖃᐅᔨᓴᕐᕖᑦ 
ᓇᓂᑐᐃᓐᓇᖅ ᐅᑭᐅᖅᑕᖅᑐᒦᑦᑐᑦ.

ᐱᔭᕇᕈᑏᑦ
ᑲᓇᑕᐅᑉ ᒐᕙᒪᒃᑯᑦ ᑐᑭᓯᓇᑦᑎᐊᖅᑐᒥᒃ ᑕᐅᑐᒐᖃᕐᒪᑦ ᐅᑭᐅᖅᑕᖅᑐᒥ, ᐊᒻᒪᓗ ᐱᓕᕆᓪᓚᑦᑖᓕᖅᓱᑎᒃ 

